Kopja Informali ta' Sentenza

Seduta tat-30 ta' Marzu, 2007

Citazzjoni Numru. 91/1999/1

Saviour Cremona ,
Victor Borg ,
Palazzo Palina Holdings Limited, u
Realfinanz .

VS

Anthony Cassar u
Mary Charlotte Csssar .

[I-Qorti ,

Rat i¢-Citazzjoni li permezz taghha I-atturi, wara i
ppremettew :

llli bi ftehim Ii sar fis-7 ta' Mejju, 1997 (Dokument "A")
Victor Borg u Saviour Cremona kienu ftehmu mal-
konvenut Anthony Cassar sabiex dan jinnegozja x-xiri ta'
l-ishma fis-socjeta Realfinanz AG u dan fl-interess
taghhom kollha sabiex I-akkwist isir fuq socjeta' li kellha

tigi ffurmata bejn l-atturi Victor Borg u Saviour Cremona u
I-konvenut Anthony Cassar ;

llli assegwitu ta' dan il-ftehim Victor Borg u Saviour
Cremona avvanzaw lill-konvenut Anthony Cassar is-
somma ta' hames mitt elf lira maltija (Lm500,000) sabiex
tigi minn dan imhallsa bhala depozitu fuq il-konvenju
fliema huwa kellu jidhol fl-interess tat-tlieta kemm huma
mas-socji f'Realfinanz AG u dan minghajr ma jizvela isem
l-atturi Victor Borg u Saviour Cremona ;

llli wara dan il-ftehim il-konvenut Anthony Cassar dahal fi
ftehim fit-8 ta' Mejju 1997 (Dokument "B") ma terzi ghax-
xiri ta' I-isnma kollha tas-socjeta' Realfinanz AG u dan, kif
kien miftiehem bejn il-partijiet, minghajr ma zvela fuq I-
istess ftehim I-isem tal-mandanti tieghu u ghamel id-
depozitu ta' hames mitt elf lira maltija (Lm500,000) lilu
avvanzat kif fug inghid :

[lIi fl-istess ftehim kien hemm previst i kellu jsir il-bejgh ta'
hdax-il villa appartenenti lis-socjeta' Realfinanz AG fit-
termini ta' konvenji allura gia ezistenti ;

llli I-iskeda "D" annessa mal-fug imsemmi konvenju tat-8
ta' Mejju 1997 kienet tikkontjeni deskrizzjoni tal-hdax-il
villa li kellhom jinbieghu ;

llli fir-rigward tal-vilel in kwistjoni kien gie konkluz
konvenju fl-14 ta' Frar 1997 f'liema I-istess Anthony
Cassar kien akkwista d-dritt li jixtri parti minn dawn il-vilel
liema konvenju ukoll qieghed jigi esebit u mmarkat
Dokumen "C" ;

llli sussegwentement ghall-ftehim tat-8 ta' Mejju, 1997 il-
konvenut Anthony Cassar u l-atturi Victor Borg u Saviour
Cremona kienu ftehmu li l-akkwist ta' I-ishma fir-socjeta
Realfinanz AG kellu jsir fl-interess tas-socjeta’ Palazzo
Palina Holdings Limited (Dokument "C") liema socjeta'
kienet giet furmata bl-ghan li takkwista I-ishma ta' din is-
socjeta’ u ta' liema l-atturi Victor Borg u Saviour Cremona
u I-konvenut Anthony Cassar gew nominati diretturi ;

Pagna 2 minn 25
Qrati tal-Gustizzja



Kopja Informali ta' Sentenza

lIli b'rizoluzzjoni tat-28 ta' Gunju 1997 (Dokument "E") is-
socjeta' Palazzo Palina Holdings Limited kienet irrizolviet
li s-socjeta’ tixtri I-ishma f'Realfinanz Ag u dan skond il-
bozza ta' ftehim anness ma' I-istess rizoluzzjoni u
nnominat lill-konvenut Anthony Cassar sabiex jidher fl-
interess tas-socjeta' Palazzo Palina Holdings Limited ;

llli I-kundizzjonijiet riflessi fl-istess rizoluzzjoni dwar il-
bejgh ta' vilel appartenenti lis-soc¢jeta' Realfinanz AG ma
gewx fil-fatt rispettati kif jigi pruvat fil-kors tat-trattazzjoni
tal-kawza ;

llli ad insaputa ta' l-istess atturi I-konvenut Anthony
Cassar kien dahal f'’kuntatt mas-socjeta' Realfinanz AG fl-
atti tan-Nutar Dottor Enzo Dimech tal-11 ta' Gunju 1997
(Dokument "F") flliema huwa akkwista zewg bicciet art
maghrufa bhala "Ta' Smiena" formanti parti minn "Ta'
Cenc" fil-limiti tas-Sannat b'liema kuntratt I-istess
konvenut Anthony Cassar u martu akkwistaw territorju
ferm akbar minn dak kontemplat fil-konvenju tal-14 ta'
Frar 1997, kif ukoll b'kondizzjonijiet u prezzijiet differenti
minn dak kontemplat f'dan il-konvenju ta' I-14 ta' Frar
1997 liema konvenju kien ga ingieb a konoxxenza ta' |-
atturi ;

llli dan il-kontratt gie registrat ma' l-insinwa biss fis-27 ta'
Gunju 1997 ;

llli I-konvenut Anthony Cassar qatt ma gib dan il-fatt ghall-
attenzjoni ta' Victor Borg u Saviour Cremona jew tas-
socjeta’ Palazzo Palina Holdings Limited :

i fit-30 ta' Gunju 1997 (Dokument "G") il-konvenut
Anthony Cassar deher fug kuntratt ghan-nom u fl-interess
tas-socjeta' Palazzo Palina Holdings Limited ghall-akkwist
ta' I-ishma tas-socjeta' Realfinanz AG fliema kuntratt gie
dikjarat li s-soc¢jeta’ Realfinanz AG ma dahlitx f'ebda
transazzjoni hlief fil-kors ordinarju tan-negozju taghha u
dan meta I-istess konvenut Anthony Cassar li kien
gieghed jidher ghal din is-socjeta’ kien ben konsapevoli li
huwa personalment kien dahal f'kuntratt sostanzjalment

differenti mill-konvenju pattwit bejnu u l-istess socjeta’
Realfinanz AG fl-14 ta' Frar 1997 ;

[lli l-atturi Victor Borg u Saviour Cremona kif ukoll I-atturi
Palazzo Palina Holdings Limited hallsu ammonti ta' flus
ingenti lill-istess konvenut Anthony Cassar u weghduh
hlasijiet anke ohrajn talli huwa kellu jagixxi bhala fiduc¢jarju
taghhom liema hlasijiet saru indebitament u jridu jigu
imrodda lura stante li I|-konvenut Anthony Cassar
ittradixxa I-fiducja fih reposta ;

[lli b'dan il-mod il-konvenut Anthony Cassar gie ttradixxa I-
fidu¢ja fih riposta mill-atturi Victor Borg u Saviour
Cremona u bhala fiducjarju ta' I-istess atturi kif ukoll tas-
socjeta’ attrici Palazzo Palina Holdings Limited ta' liema
kien direttur naqas li jezercita dik id-diligenza minnu
mistennija u ttradixxa I-fiducja fih reposta kif fug inghid ;

lIli ghalhekk I-istess kuntratt tal-11 ta' Gunju 1997 fl-atti
tan-Nutar Dottor Enzo Dimech bejn il-konvenut Anthony
Cassar u s-socjeta' Realfinanz AG sar b'gerqg u frodi tad-
drittijiet ta' Saviour Cremona u Victor Borg u tas-socjeta’
Palazzo Palina Holdings Limited ;

llli bhala konsegwenza ta' dan l-agir tal-konvenut Anthony
Cassar l-atturi sofrew diversi danni minhabba n-
nuqqasijiet tieghu hekk kif jigi ppruvat fil-kors tat-
trattazzjoni ta' din il-kawza ;

llli |-konvenuta Mary Charlotte Cassar mart |-istess
Anthony Cassar bhala ko-partecipi fil-komunjoni ta' |-
akkwisti mieghu hija responsabbli solidalment mieghu
biex tirrispondi ghat-talbiet ta' I-atturi f'din i¢-¢itazzjoni .

Talbu lill-konvenuti jghidu ghaliex m’ghandhiex din il-Qorti

1. Tiddikjara li l-istess konvenut Anthony
Cassar ttradixxa I-fiducja fih reposta mill-atturi Victor Borg
u Saviour Cremona u fil-konfront ta' l-istess nagas mill-
obbligi minnu assunti meta huwa accetta li jagixxi bhala

agent taghhom fil-kwistjoni ta' I-akkwist ta' I-ishma fis-
soc¢jeta’ Realfinanz AG ;

2. Tiddikjara li I-konvenut Anthony Cassar
ittradixxa I-fidu¢ja fih reposta mis-socjeta' Palazzo Palina
Holdings Limited, u in kwantu direttur ta' din |-ahhar
socjeta' nagas milli jadempixxi korrettement u skond il-Ligi
l-obbligi tieghu bhala direttur ta' I-istess ;

3. Tiddikjara |-istess konvenuti Anthony
Cassar u Mary Charlotte Cassar responsabbli ghad-danni
kawzati lil Victor Borg, Saviour Cremona u Palazzo Palina
Holdings Limited minhabba l-agir ta' I-istess konvenut
Anthony Cassar qarrieqi, skorrett, u in vjolazzjoni ta' I-
obbligi tieghu bhala fiduc¢jarju kif fug inghid ;

4., Tiddikjara konsegwentement fir-rigward
tas-soc¢jeta’ Realfinanz AG il-precitat kuntratt tal-11 ta'
Gunju 1997 null u bla effett minhabba li affett minn gerq u
frodi perpetrat ghad-danni tal-fuq imsemmija Victor Borg,
Saviour Cremona u Palazzo Palina Holdings Limited kif
ukoll minhabba ¢-Cirkostanzi u dikjarazzjonijiet fuq
premessi ;

5. Tillikwida d-danni kollha sofferti mill-attur
Victor Borg bhala konsegwenza ta' l-agir illegali tal-
konvenut Anthony Cassar kif fug premess ;

6. Tillikwida d-danni kollha sofferti mill-attur
Saviour Cremona bhala konsegwenza ta' I-agir illegali tal-
konvenut Anthony Cassar kif fuq premess ;

7. Tillikwida d-danni kollha sofferti mis-
socjeta’ attrici Palazzo Palina Holdings Limited bhala
konsegwenza ta' I-adir illegali tal-konvenut Anthony
Cassar kif fuq premess ;

8. Tikkundanna lill-konvenuti solidalment u
flimkien ihallsu lil Victor Borg dawk id-danni likwidati fil-
konfront tieghu kif hawn fuq inghad ;

9. Tikkundanna lill-konvenuti solidalment u
flimkien ihallsu lil Saviour Cremona dawk id-danni likwidati
fil-kkonfront tieghu kif hawn fuq inghad ;

10. Tikkundanna lill-konvenuti solidalment u
flimkien ihallsu lis-soc¢jeta’ attrico Palazzo Palina Holdings
Limited dawk id-danni likwidati fil-konfront taghha kif hawn
fuq inghad .

Bl-ispejjez u bl-ingunzjoni tal-konvenuti ghas-subizzjoni .

Rat id-dikjarazzjoni tal-fatti ta’ l-atturi kkonfermata bil-
gurament ta' Saviour Cremona u Victor Borg .

Rat in-nota ta’ [-e¢¢ezzjonijiet tal-konvenuti li eccepew illi :

1. lli t-talbiet tal-atturi ghandhom jigu
michuda bl-ispejjez ghaliex huma ghal kollox infondati fil-
fatt u fid-dritt .

2. llli t-talbiet tal-atturi huma nfondati fil-fatt
ghaliex il-fatti veri, u |-veri rapport bejn il-partijiet fil-kawza,
ma humiex dawk allegati fid-dikjarazzjoni tal-atturi, izda
dawk asseriti mill-konvenuti fid-dikjarazzjoni hawn
annessa, Kif jigi ppruvat tul it-trattazzjoni tal-kawza ,

3. i t-talbiet tal-attur huma nfondati fid-
dritt ghaliex ;
(@) fir-rigward tal-ewwel talba, apparti I-fatt li

Anthony Cassar gatt ma agixxa bhala mandatarju jew
agent ta' Victor Borg u jew Saviour Cremona kif allegat,
huwa fi kwalunkwe kaz dejjem mexa korrettement u kif trid
il-ligi, skond I-arrangament maghmula jew skond il-ftehim
milhuq jew bl-approvazzjoni u kunsens ta' min mill-atturi
kellu jaghti tali approvazzjoni jew kunsens skond il-kaz;

(b) fir-rigward tat-tieni talba din ghandha tigi
michuda ghaliex Anthony Cassar, bhala direttur ta'
Palazzo Palina Holdings Limited, adixxa ezattament
skond l-istruzzjonijiet li nghataw lilu, u bl-ebda mod ma
nagas milli josserva korrettement u skond il-ligi I-obbligi
tieghu bhala direttur ta' I-istess ;

Pagna 6 minn 25
Qrati tal-Gustizzja



Kopja Informali ta' Sentenza

(c) fir-rigward tar-raba’' talba (li I-kuntratt tal-
11 ta' Gunju 1997 jigi dikjarat null u minghajr effett) lanqas
il-fatti kif allegati mill-atturi ma jwasslu ghan-nullita' ta' dak
l-atti imma, semmai, ghal konsegwenzi ohra; dak il-
kuntratt, inveci, kien ghal kollox regolari u skond il-ligi u
b'ebda mod ma hu affett minn qgerq jew frodi kif allegat ;

(d) kwantu ghat-talbiet |-ohra — sebgha
b'kollox — dwar dikjarazzjoni ta' responsabbilita’ ghad-
danni, u ghall-likwidazzjoni u hlas ta' |-istess (apparti |-fatt
li dawn huma maghmula tlett darbiet ghal dik li fil-fatt hi I-
istess pretensjoni u li hi fkull kaz infondata) il-konvenuti
jichdu li I-atturi sofrew xi dannu, jew li huma kkawzaw xi
dannu lill-atturi, u jsostnu li huma ma ghamlu xejn li
jirrendihom responsabbli ghal xi danni, la fil-konfront tas-
socjetajiet attri¢i u langas fir-rigward tal-membri ta' dawk
is-socjetajiet ;

Salvi e¢cezzjonijiet ulterjuri .

Rat id-dikjarazzjoni tal-fatti ta’ I-istess konvenuti
kkonfermata bil-gurament ta' Anthony Cassar .

Rat il-verbal taghha tat-3 ta’ Novembru 2006 fejn halliet il-
kawza ghas-sentenza ghal-lum .

Rat in-noti ta’ I-Osservazzjonijiet rispettivi tal-kontendenti .

Rat [|-atti I-ohra kollha tal-kawza, kif ukoll I-atti tal-kawza
konnessa citazzjoni nru. 206/2000 fl-ismijiet inversi u |-
Mandat ta' Inibizzjoni nru. 3/2000, fl-istess ismijiet
quddiem din il-Qorti wkoll .

Ikkunsidrat :

[lli din il-kawza tirrigwarda negozju pjuttost kumplikat li sar
bejn il-kontendenti sabiex tigi akkwistata I|-lukanda Ta'
Cenc, f'Sannat, Ghawdex, u t-territorju vast maghha
anness, u dana permezz tax-xiri ta' l-ishma fis-socjeta’
estera Realfinanz AG, |i lilha kienet tappartjeni din il-
proprijeta’ .

Fil-qosor jidher illi I-fatti li finalment taw lok ghal din il-
kawza kienu s-segwenti :
1. Ghall-habta tas-sena elf disa' mija erba u

disghin (1994) l-attur Victor Borg kien dahal f'negozjati
preliminari ma' I-azzjonisti tas-socjeta' Realfinanz ghax-xiri
ta' din il-proprjeta’, bl-intervent ukoll ta' I-avukat dottor
Louis Camilleri Preziosi, imma ghal xi raguni jew ohra
dawn ma gewx segwiti .

2. Fil-bidu tas-sena elf disa' mija u seba' u
disghin (1997), il-konvenut Anthony Cassar, li kien ged
ifittex proprjeta’ ghalih gewwa Ghawdex, gie nfurmat mir-
rapprezentanta tad-ditta "Frank Salt" fGhawdex, li I-hdax
il-villa f'Ta' Cenc kienu ged jigu offruti ghall-bejgh . Huwa
mar jarahom u ddecieda i jixtri s-sitta li kienu ghadhom
ma ttiehdux . Wagqt in-negozjati dwar il-prezz ma' Mario
Ciorciolini, I-manager tal-lukanda Ta' Cenc, li kien ged
jidher ghas-sidien f'dan il-bejgh, issemma illi dawn setghu
kienu nteressati jbieghu wkoll I-proprjeta’ kollha taghhom
f'dawk I-inhawi, inkluz ghalhekk il-lukanda u t-territorju ta’
madwarha .

3. ll-konvenut thajjar u, billi kien jaf Ii I-
Professur Guido DeMarco kien midhla ta' I- aZZJonIStI tar-
Realfinanz, talbu jirrangalu appuntament ma' Elia
Federici, wiehed mill-azzjonisti ewlenin ta' din is-socjeta’,
sabiex issir il-proposta ghal dan |-akkwist .

4. Sadanittant fil-hdax ta' Frar 1997 sar il-
konvenju ghax xiri mill-konvenut ta' dawn is-sitt vilel bil-
prezz globali ta' Lm500,000, bil-kundizzjonijiet kollha
hemmhekk elenkati, fosthom illi I-konvenut inghata r-right
of first option sabiex jixtri wkoll tliet plots specifikati fl-
istess konvenju' . Dan il-konvenju kien gie redatt minn
Dottor Camilleri Preziosi fuq inkarigu tal-konvenut .

5. ll-Professur DeMarco irnexxielu jirranga
appuntament ma' Federici fRuma, u Itaqgghu mieghu fl-4
ta' Marzu 1997 . Ghall-ewwel it-taljani ma riedux ibieghu

' Dok. C anness mac-¢itazzjoni a fol. 93 - 98 tal-process .

kollox, u offrew lill-konvenut biex jidhol shab bin-nofs
maghhom u huwa accetta .

6. Sussegwentement it-taljani thajru jbieghu
kollox, u waslu f'akkordju mal-konvenut i jittrasferixxu I-
ishma kollha taghhom fis-soc¢jeta’ Realfinanz ghas-somma
ta' hames miljun lira maltija (Lm5,000,000), eskluz il-prezz
tal-vilel . Dottor Camilleri Preziosi, li kien ged jaghti I-
assistenza legali mehtiega lill-konvenut fin-negozjati
relattivi, ssuggerielu li jkun opportun li jdahhal mieghu lill-
attur Victor Borg, bhala Ilukandier ta' esperjenza
f'Ghawdex, f'dan |-akkwist .

7. L-attur Victor Borg dgie introdott lill-
konvenut fl-uffic¢ju ta' dottor Camilleri Preziosi . Victor
Borg wera x-xewqa li jdahhal ukoll f'dan in-negozju lill-
attur l-iehor Saviour Cremona, billi dan kien gia nvolut
mieghu f'diversi ntraprizi onra . Ghall-ewwel il-konvenut
oggezzjona ghal din il-proposta, imma intlahaq
kompromess fis-sens illi |-attur Cremona jkollu sehem
minoritarju  biss, u Il-ishma tieghu jkunu non-voting
f'general meeting .

8. Wara bosta inkontri u trattattivi gie deciz
illi I-konvenut jibga' jidher wahdu ghall-iskop tax-xiri ta' I-
ishma tar-Realfinanz minghand it-taljani, billi dan kien
ikkonvinc¢a lill-attur Borg illi t-taljani ma riedux jafu bih u
ma kienux lesti jinnegozjaw mieghu . Kien miftiehem
pero' illi, ghalkemm il-konvenut kellu jidher wahdu, I-
akkwist ta' dawn Il-ishma kellu jkun fl-interess ta'
kumpanija li kellha tigi ffurmata bejn il-konvenut Cassar
kwantu ghal erbghin fil-mija (40%) ta' I-ishma, I-attur Borg
ghal erbghin fil-mija (40%) ohra ta' l-ishma, u Il-attur
Cremona ghal ghoxrin fil-mija (20%) ta' I-ishma li jkunu
non-voting kif inghad .

9. Wara li ntlahaq dan il-ftehim, I-atturi Borg
u Cremona ghaddew lill-konvenut is-somma ta' hames
mitt elf lira maltija (Lm500,000) li kellha sservi bhala
depozitu akkont tal-prezz ta' I-ishma tar-Realfinanz i

kellhom jinxtraw minghand l-azzjonisti taljani ta' din il-
kumpanija;?

10. Fit-8 ta' Mejju 1997 gie ffirmat fRuma I-
konveniju, li kien gie redatt minn Dottor Camilleri Preziosi:®
f'dan il-konvenju kien gie specifikat inter alia illi " ... the

proceeds of the sales of the eleven (11) villas
abovementioned less the costs of the said sales and of
works to be undertaken in terms of the preliminary
agreement of the said villas and any taxation, (whether
capital gains or income tax), as a result of such sales will
be for the sole benefit of the Transferors"; il-kuntratt finali
kellu jsir sa |-1 ta' Lulju 1997 ;

11. In segwitu ghal dan il-konvenju u fuqg
inizjattiva tal-konvenut, giet redatta skrittura li kellha
tinkorpora I-ftehim verbali li kien gie milhuqg bejnu u I-atturi
Borg u Cremona dwar il-kumpanija li kellha tigi ffurmata
bejniethom sabiex isir I-akkwist ta' I-ishma tar-Realfinanz
u biex isservi bhala prova li d-depozitu ghall-fini tal-
konvenju kien gie fornut kollu mill-istess atturi ;*

12. Fil-11 ta' Gunju 1997 sar il-kuntratt li bih il-konvenut
akkwista minghand is-soc¢jeta’ Realfinanz "the two (2)
plots of land known as 'ta’ Smina' forming part of the
larger territory known as 'ta' Cenc' in the limits of Sannat,
Gozo, one (1) measuring approximately six thousand four
hundred square metres (6,400 sg.m.) including the
buildings in a dilapidated state and in shell form built on a
small part of this land, which building is without number,
the whole bounded on all the compass points by property
of the vendor nomine, and the other plot of land
measuring approximately three thousand seven hundred
and forty square metres (3,740 sqg.m.), bounded north in
part by the road to Mgarr ix-Xini, and in part by the sea, all
other boundaries by property of the vendor nomine." °

2 Dok. 1 a fol. 452 tal-process .

® Dok. B afol. 11 - 15 tal-process, bid-diversi skedi annessi (a fol. 16 -
92) .

* ara l-original ta' din l-iskrittura esebita a fol. 178 fl-atti tal-Mandat ta'

Inibizzjoni . Nru. 3/2000 fl-istess ismijiet .

® Dok. F a fol. 112 - 119 tal-process .

13. Sadanittant Dottor Camilleri Preziosi gie inkarigat
sabiex jipprepara abbozz tal-Memorandum and Articles of
Association tal-kumpanija gdida "Palazzo Palina Limited"
li kellha tigi ffurmata ghall-fini tax-xiri ta' I-ishma fir-
Realfinz kif precedentement miftehem® . F'dan I-abbozz
Cassar u Borg kien ser ikollhom l-ishma maggjoritarji,
imma Dr. Camilleri Preziosi rriserva ghalih zewg
preference shares . L-atturi Borg u Cremona pero' ma
gablux ma' dan l-abbozz ghax dehrilhom li ma kienx
jirrifletti ezattament dak li kienu qablu fuqu . Inqala’
disgwid bejnhom u I-konvenut u l-avukat Camilleri
Preziosi, u gie finalment deciz illi I-konvenut johrog ghal
kollox 'l barra min-negozju u l-akkwist isir biss mill-atturi
Borg u Cremona permezz ta' kumpanija taghhom, imma
sabiex ma jissugrawx li jisfratta x-xiri ta' l-ishma tar-
Realfinanz, kellu xorta wahda jihder fuq il-kuntratt finali |-
konvenut bhala direttur ta' din il-kumpanija, minkejja li ma
kellu jkollu ebda sehem fiha; ta' dan kollu |-atturi Borg u
Cremona kellhom jaghtuh is-somma ta' miljun lira maltija
(Lm1,000,000) Ii kellha tkopri l-ispejjez kollha konnessi
ma' I-akkwist proprju ta' I-ishma fir-Realfinanz ;

14. Fil-25 ta' Gunju 1997 giet registrata I-kumpanija
gdida "Palazzo Palina Holdings Limited" (C21578) bis-
so¢ji taghha jkunu "F & F Trust Services Limited" ghal
7000 ordinary shares ta' Lm1l il-wahda, u l-istess "F & F
Services Limited" ghal 3000 ordinary shares ta' Lm1 il-
wahda . L-ewwel diretturi ta' din il-kumpanija kellhom
ikunu I-konvenut, Il-atturi Borg u Cremona u s-sinjura
Miriam Borg;’

15. Fit-30 ta' Gunju 1997 sar fRuma I-kuntratt tax-
xiri ta' l-ishma fis-socjeta' estera Realfinanz minn Palazzo
Palina Holdings Limited . Fuq dan il-kuntratt deher ghall-
akkwirenti, kif miftiehem, il-konvenut assistit minn Dottor
Camilleri Preziosi . L-attur Borg tela' wkoll Ruma imma
ma kienx prezenti ghall-firma tal-kuntratt . Huwa Zzamm
kuntatt mal-konvenut u l-avukat tieghu permezz tat-

® Dok. VB 13 a fol. 265 - 276 tal-process .
"Dok. D a fol. 101 - 110 tal-process .

telephone mill-lukanda fejn kien alloggjat u kien ged jigi
nfurmat dwar dak kollu li kien ged jigri ; ®

16. Fl-4 ta' Gunju 1999 giet intavolata I-kawza
prezenti fejn l-atturi ged ifittxu lill-konvenuti ghad-danni
allegatament ikkagunati lilhom minhabba li I-konvenut kien
xtara ghalieh innifsu proprjeta' ferm akbar minn dak li kien
gie miftiehem bil-konvenju ta' I-14 ta' Frar 1997, u ghad-
dikjarazzjoni ta' nullita' tal-kuntratt tal-11 ta' gunju 1997
relattiv ghal dik il-proprjeta’ .

L-atturi jikkontendu illi b'dan Il-agir tieghu I-konvenut
ittradixxa [-fidu¢ja reposta fih f'dawn in-negozjati, u i
konsegwentement huma sofrew diversi danni . L-ewwel
haga li trid tigi stabilita ghalhekk hija jekk hux minnu illi |-
atturi Borg u Cremona baqghu ma jafux b'dan [-akkwist
zejjed ta' proprjeta’ f'Ta' Cenc da parti tal-konvenut fismu
proprju bil-kuntratt tal-11 ta' Gunju 1997, sa wara li gie
konkjuz ix-xiri ta' I-ishma tas-socjeta' Realfinanz . Huma
jinsistu illi saru biss jafu b'dan meta ircevew Caution mill-
Land Registry fuq l-art li kien akkwista Cassar bil-kuntratt
mar-Realfinanz tal-11 ta' Gunju 1997° . In segwitu réevew
ukoll kont mid-Dipartiment tat-Taxxi Nterni datat 1-10 ta’
Gunju 1998 sabiex ihallsu taxxa addizzjonali in
konnessjoni ma' dan il-bejgh lill-konvenut™® .

[l-konvenut da parti tieghu jsostni illi huwa kien informa lill-
attur Borg li kien ser jiehu izjed art minn dak li kien gie
stipulat bil-konvenju tal-14 ta' Frar 1997 u kien anke wrieh
il-pjanta ta' dak li xtaq jiehu . Fi kliemu stess jghid li Borg
gallu : "Daqgshekk biss ? - mela le, imma Ili ghandek tiehu
ahjar tiehdu issa." ™ Infatti xehed illi meta l-avukat
Camilleri Preziosi gie biex jirredigi I-att ta' xiri relattiv, kien
gibidlu l-attenzjoni ghal dan, u I-konvenut gallu li Borg kien
jaf b'kollox*® . Dwar dan Dr. Camilleri Preziosi spjega illi :
"Meta gejna biex naghmlu I-kuntratt u niddraftjaw, Tony
Cassar kien qalli ‘jien ha niehu izjed art . [t-taljani gablu li

® Dok. G a fol. 121 - 125 tal-process bl-iskedi kollha mieghu annessi (a
fol. 126 - 149) .
® ara affidavit ta' Victor Borg a fol. 210 .
9Dok. VB 16 a fol. 292 tal-process .
E ara affidavit tal-konvenut a fol. 489 tal-process .
ibid .

Pagna 12 minn 25
Qrati tal-Gustizzja



Kopja Informali ta' Sentenza

Jjaghtuni izjed art maghha, biex inwassal sal-bahar.' U jien
ghax kont naf illi kien ged jinnegozja ma' Victor Borg fuq
Is-sitwazzjoni, ghedtlu ‘isma, lil Victor Borg semmejtiu
b'dan ? Qalli "lva" . Qalli 'semmejtlu u qalli niehu kemm
irrid" . Qalli 'u vera kien ragel.' " B'hekk ikkonferma li
f'dik I-okkazzjoni kien intqal diskors f'dan is-sens bejnu u I-
konvenut Cassar, imma minhabba |i gie mizmum mill-
atturi bis-sigriet professjonali, ma setax jghid jekk hu stess
kienx ikkonferma dan kollu ma' Victor Borg u Saviour
Cremona, I-partijiet I-ohra nvoluti fin-negozju tax-xiri ta' I-
ishma tar-Realfinanz . Bhala prova ohra li Borg kien gie
nfurmat bl-art zejda li kien ha ghalieh personalment, il-
konvenuti jiccitaw ukoll lill-A.l.C. Joseph Dimech li, bhala
l-perit tar-Realfinanz, kien kiteb lill-konvenut fid-9 ta'
Settembru 1997 biex ifakkru illi huwa ma setax jaghmel
ebda modifikazzjonijiet fil-proprjeta’ li kien xtara bil-
kuntratt tal-11 ta' Gunju 1997 minghajr l-approvazzjoni
tas-socjeta' venditrici*. Imbaghad fin-Nota ta' |-
Osservazzjonijiet taghhom  tat-28 ta' Lulju 2006 il-
konvenuti jargumentaw illi : "Mhuwiex verosimili li I-
esponent kien ser jippregudika investiment bhal dak, ir-
reputazzjoni tieghu u I-fiduc¢ja u rispett li kellu fil-konfront
ta' Dr. Louis Camilleri Preziosi fuq porzjon art li Kkif irrizulta
mill-affidavit ta' Anthony Cassar (u mhux kontradett)
langas biss ma kienet fabrikkabli." *°

F'din is-sitwazzjoni huwa ghalhekk il-kompitu ta' din il-
Qorti sabiex, wara li tezamina dak kollu li jista' jaghti xi
hjiel f'dan ir-rigward fl-atti tal-kawza, tara liema minn dawn
iz-zewg verzjonijiet konfliggenti tidher li hija |-aktar wahda
verosimili .

[I-fatt innfsu li I-konvenut qal lil Dr. Camileri Preziosi li lil
Borg kien avzah li kien ser jiehu izjed art minn dak li kien
gie miftiehem bil-konvenju tal-vilel, u li Dr. Camileri
Preziosi kkonferma li Cassar kien hekk assikurah, fih
innifsu ma jistax jikkostitwixxi prova illi Victor Borg kien gie
tassew infurmat b'dan gabel ma sar il-kuntratt ta' akkwist

13 ara depozizzjoni ta' Dottor Louis Camilleri Prrziosi a fol. 435 tal-
process.

Y Dok. AFF 9 a fol. 516 tal-process .

1> ara Nota ta' I-Osservazzjonijiet a fol. 738 tal-process .

ta' dawn iz-zewg plots bil-villa fi stat dilapidat fuq wahda
minnhom da parti tal-konvenut . Langas ma jsegwi illi
ghax il-perit Dimech f'Settembru 1997 kiteb lill-konvenut
fisem ir-Realfinanz u saret referenza ghall-kuntratt tal-11
ta' Gunju 1997, bilfors li Borg u Cremona kienu jafu b'dak
li kien fih l-istess kuntratt fil-mument opportun .  Jista’
jkun illi sa dakinhar li ntbaghet din I-ittra dawn lahqu saru
jafu bil-kontenut tieghu, ghalkemm il-perit Dimech xehed
illi huwa baghat dik I-ittra ghax kien jaf bil-kundizzjoni
stipulata fil-kuntratti kollha dwar il-bejgh tal-vilel dwar |-
approvazzjoni ta' kwalunkwe modifikazzjonijiet li riedu
jaghmlu l-akkwirenti rispettivi, u mhux necessarjament
ghax gie nkarigat direttament mid-diretturi tar-Realfinanz*®

B'dagshekk ma jfissirx pero' illi dawn kienu
necessarjament jafu bl-akkwist addizzjonali li kien ghamel
Cassar fil-11 ta' Gunju 1997, u gabel ma sar l-akkwist
minnhom ta' I-ishma fir-Realfinanz fl-ahhar ta' dak ix-xahar

Minn naha |-ohra, apparti ¢-¢ahda kategorika da parti ta' I-
atturi Borg u Cremona illi Cassar kien infurmahom li kien
ser jiehu izjed art minn dak imwieghed fil-konvenju ta' I-14
ta' Frar 1997, jidher illi hemm zewq fatturi ewlenin Ii
jwasslu lil din il-Qorti ghall-konvin¢ciment morali li |-atturi
Borg u Cremona tassew ma kienux gew infurmati b'dan
minn Cassar . L-ewwelnett hemm il-fatt illi I-konvenut mill-
bidu nett i accetta li jdahhal mieghu lill-atturi Borg u
Cremona fl-intrapriza proposta, insista li jibga' jittratta
wahdu ma' l-azzjonisti taljani tar-Realfinanz, bl-iskuza li
dawn ghal xi raguni jew ohra ma riedux jittrattaw ma'
Victor Borg . Dan baga' jinsisti fuqu sa |-ahhar, minkejja li
fil-konvenju relattiv ghax-xiri ta' dawn I-ishma kien irriserva
d-dritt tas-sostituzzjoni,"” u allura ma seta' jkun hemm
ebda ostakolu legali illi Victor Borg jidher fuq il-kuntratt
finali. Imbaghad hemm ukoll il-fattur l-iehor illi fuq l-istess
kuntratt finali regghet giet esebita kopja tal-konvenju ta' I-
14 ta' Frar 1997, redatt bejn Mario Circiolini ghan-nom tar-
Realfinanz u I-konvenut Cassar ghax-xiri tas-sitt vilel
hemmhekk indikati, minghajr pero' ma sar I-icken ac¢enn

1 ara depozizzjoni tal-perit Dimech a fol. 528 - 531 tal-process .
7 ara konvenju tat-8 ta' Mejju 1997 (Dok B a fol. 12 tal-process u
partikolarment il-klawsoli (1) u (2) .

Pagna 14 minn 25
Qrati tal-Gustizzja



Kopja Informali ta' Sentenza

ghall-fatt illi Cassar kien proprjament gia xtara I-villa
tieghu, imma b'kejl ferm izjed minn dak li kien gie stipulat
permezz ta' l-istess konvenju® . Dan kollu jindika illi I-
konvenut kellu x'jahbi u ried jibga' jiehu vantagg indebitu
mill-pozizzjoni tieghu, sew meta kien ghadu sieheb ta'
Borg u Cremona w izjed u izjed meta rtira ghal kollox mill-
intrapriza . Jidher illi ta' negozjant li kien, kien ippreparat
jiehu r-riskju li dak li ghamel ma jinkixifx, almenu sakemm
isir I-kuntratt ta' I-akkwist ta' I-ishma tar-Realfinanz . Wara
kollox kieku kellu jingabad gabel u kien minhabba f'hekk
jisfratta n-negozju, hu ma kien ser jitlef xejn, ghax id-
depozitu ta' Lm500,000 a favur ta' l-azzjonisti tar-
Realfinanz kienu harguh kollu Borg u Cremona .

Terga' ma tantx jidhru verosimili I-kliem attribwiti lil Victor
Borg mill-konvenut meta suppost li Cassar nfurmah li ried
jakkwista izjed art milli kien stipulat fil-konvenju . Ta' min
jinnota illi fil-konvenju ta' |-14 ta' Frar 1997, il-villa
sussegwentement mixtrija mill-konvenut u l-art ta'
madwarha kellhom ikopru kejl komplessiv ta' 1300 metri
kwadri,'® mentri fil-kuntratt ta' bejgh ta' l-istess villa rrizulta
illi I-konvenut rnexxielu jakkwista art li komplessivament
tkejjel 10140 metri kwadri®® . Anke kieku kellha tittiehed in
konsiderazzjoni |-plot adjacenti, li I-konvenut irriserva li
jakkwista bis-sahha ta' I-istess konvenju,?* kien ikollu 950
metri kwadri izjed, b'kollox 2250 metri kwadri u mhux erba'
darbiet u nofs izjed minn dak miftiehem . Skond I-istess
konvenju din il-plot wahedha kienet giet stmata tal-valur
ta' Lm40,000,* u kieku kellu jigi applikat I-istess valur
ghall-art zejda li ha I-konvenut, jigi li l-atturi kienu ged
jirrinunzjaw ghal xi Lm320,000 !

Stabilit bhala fatt illi I-atturi ma kienux gew infurmati fil-
mument opportun bl-akkwist addizzjonali ta' art f Ta' Cenc¢
li I-konvenut ried u fil-fatt ghamel ghalieh personalment,
imiss issa ghalhekk illi jigi ezaminat jekk dan il-
komportament tal-konvenut jistax iwassal ghall-

18 ara Kuntratt relattiv tat-30 ta' Gunju 1997 (Dok. Ga fol . 121 - 125
tal-process u partikolarment I-iskeda "E" annessa .

9 Dok. C a fol. 93 tal-process .

2 Dok. F a fol. 113 tal-process .

21 Dok. C a fol.98 para.(iii) tal-process .

% ibid. para. (21) .

Pagna 15 minn 25
Qrati tal-Gustizzja



Kopja Informali ta' Sentenza

akkoljiment tat-talbiet ta' I-atturi . L-atturi huma erbgha :
Saviour Cremona, Victor Borg, Palazzo Palina Holdings
Limited u Realfinanz AG, u fi¢-Citazzjoni hemm ghaxar
talbiet maghmula mill-atturi separatament . Kif tajjeb
isostnu  |-konvenuti fin-nota ta' I-Osservazzjonijiet
taghhom, billi I-atturi huma erbgha, kull wiehed jew wahda
minnhom trid tipprova I-kawzali partikolari taghha Kkif
imfissra fi¢-¢itazzjoni® .

L-atturi Victor Borg u Saviour Cremona fil-kwalita'
personali taghhom . Dawn ghandhom interess komuni
f'din il-kawza bhala z-zewg socji tal-konvenut Cassar f'dan
in-negozju u ghalhekk korrettement ghamlu talba
konguntiva ghad-dikjarazzjoni li I-konvenut ittradixxa I-
fiducja fih reposta minnhom u li fil-konfront taghhom
nagas mill-obbligi assunti minnu meta accetta li jagixxi
bhala agent taghhom fil-kwistjoni ta' l-ishma fis-soc¢jeta’
Realfinanz . Jidher illi dawn iz-zewg atturi geghdin
jibbazaw din it-talba taghhom : (i) fuq il-ftehim originali, li
permezz tieghu kienu ftehmu mal-konvenut illi kellha tigi
ffurmata bejniethom kumpanija gdida sabiex takkwista I-
ishma fir-Realfinanz, liema ftehim gJie sussegwentement
inkorporat fl-iskrittura redatta mill-avukat Camilleri Preziosi
u ffirmata minnhom it-tlieta,** u (ii) fuq il-ftehim ahhari, fejn
wara li I-konvenut irtira min-negozju, kellu xorta wahda
jibga' jidher ghan-nom ta' dawn I-atturi fuq il-kuntratt ta' |-
akkwist ta' I-ishma mill-kumpanija |-gdida, li issa kellhom
jiffurmaw bejniethom biss .

Fil-kors tas-smiegh tal-kawza ingalghet kwistjoni dwar id-
data preciza ta' l-iskrittura li fiha gie inkorporat I-ewwel
ftehim bejn Cassar, Borg u Cremona . Dan ghaliex fil-
kopja tieghu li giet esebita mill-atturi kien hemm in-numru
"7" inserit fid-data,” mentri fl-original ma kien hemm |-
ebda numru® . Infatti dwar din il-kwistjoni giet intavolata
kawza ad hoc mill-konvenuti sabiex jikkontestaw il-
veracita' taghha?’ . B'sentenza ohra ta' din il-Qorti ta' llum

% ara Nota ta' I-Osservazzjonijiet relattiva a fol. 747 - 8 tal-process .

** ara skrittura originali esebita fl-atti tal-mandat ta' Inibizzjoni relattiv a
fol. 178 .

% Dok. A a fol. 10 tal-process .

% 3 fol. 178 ta' I-atti tal-mandat ta' Inibizzjoni nru. 3/2000 .

27 citaz. nru. 206/2000 fl-ismijiet inversi .

stess gie deciz illi din il-kopja ta' l-iskrittura li kienet
tinkorpora dan il-ftehim tassew kienet falza, ghax kienet
saret fiha zieda ta' dettal li ma kienx imnizzel fl-original .
Madankollu, kif tajjeb jindikaw I-atturi fin-Nota ta' |-
Osservazzjonijiet taghhom dwar it-talba tal-konvenuti
ghas-soprasessjoni,® a tenur ta' l-artikolu 803 tal-Kap. 12
"Jekk il-kawza tista' tigi dec¢iza minghajr id-dokument
attakkat bhala falz, il-qorti ghandha tiddecidi I-mertu,
bla ma tqis |-e¢¢ezzjoni tal-falsifikazzjoni” . Ghalhekk
billi gie esebit l-original ta' din I-iskrittura minn Dr.
Camilleri Preziosi stess waqt id-depozizzjoni tieghu fl-atti
tal-mandat ta' inibizzjoni li kien intalab mill-atturi, din il-
kopja tista' facilment tigi njorata ghal kollox, u minflok
titgies bhala I-prova rilevanti ta' x'kien tassew gie
miftehem meta Cassar accetta li jdahhal mieghu fin-
negozju tax-xiri ta' l-ishma tar-Realfinanz il Borg u
Cremona, l-original ta' l-istess skrittura .

Tgum hawnhekk il-kwistjoni ta' x'kienet verament in-natura
tal-ftehim milhuq bejn Cassar minn naha u Borg u
Cremona min-naha l-ohra . Cassar isostni illi kien hemm
cessjoni ta' drittijiet da parti tieghu, mentri [-atturi
jikkontendu illi |-ftehim ta' bejniethom kellu forma ta'
mandat . Imma biex wiehed iciedi d-drittijiet tieghu, irid
ikun gabel xejn akkwsta huwa stess dawk id-drittijiet .
Wiehed ma jridx jinsa illi meta ntlahaq |-ewwel ftehim,
Cassar ma kienx ghadu akkwista ebda drittijiet, ghax il-
konvenju ghax-xiri ta' |-ishma tar-Realfinanz ma kienx
ghadu gie iffirmat . Dan sar biss wara li l-atturi Borg u
Cremona kienu ghaddewlu I-flus ghad-depozitu, meta
allura kien gia ntlahaq il-ftehim, ghalkemm b'mod verbali
biss . Ghalhekk zgur li ma seta' kien hemm ebda ¢essjoni
ta' drittijiet f'dan l-istadju . Meta mbaghad sar it-tieni
ftehim, u cioe wara li nqala’ d-disgwid dwar il-
kompozizzjoni ta' l-ishma fil-kumpanija gdida li kellha tigi
ffurmata ghall-akkwist tar-Realfinanz, kien hemm drittijiet li
seta' jcedi Cassar a favur ta' I-ohrajn, ghax dakinhar kien
gia lahaq sar il-konvenju ghall-akkwist ta' lI-ishma . Imma
sabiex ikun hemm tali c¢essjoni valida I-ligi timponi

% a fol. 416 tal-process .

tassattivament l-iskrittura,”® u ma jirrizultax illi f'din |-
okkazzjoni saret xi skrittura f'dan is-sens .

Jibga' ghalhekk sabiex jigi konsidrat jekk il-ftehim kellux
forma ta' mandat kif ged jissuggerixxu I-atturi
Originarjament il-konvenut kien ged jinnegozja wahdu x-
xiri ta' l-ishma tar-Realfinanz . Kif rajna, danhal lill-attur
Borg fug suggeriment ta' Dr. Camilleri Preziosi, u
mbaghad Cremona ddahhal ukoll fuq talba ta' Borg innifsu
. Imma ghalkemm ix-xiri issa kellu jsir bi shab bejniethom,
Cassar, ghar-ragunijiet tieghu, xorta wahda baqga' jinsisti
illi jidher wahdu fix-xiri ta' dawn l-ishma . Gie deciz
ghalhekk, illi ghalkemm kellu jibga' jidher wahdu fuq il-
konvenju, dan kellu jsir fl-interess tat-tliet socji li kellhom
imbaghad jiffurmaw kumpanija bejniethom ghall-akkwist
ta' dawn l-ishma . Dan infatti kien is-sens ta' l-iskrittura®
redatta minn Dr. Camilleri Preziosi, wara li ntlahaq dan il-
ftehim . Borg u Cremona taw ghalhekk mandat lill-
konvenut sabiex, minkejja li fug dak il-konvenju kien ser
jidher wahdu u flismu proprju, jikkuntratta bil-mohbi
fisimhom ukoll . Dan m'hu xejn ghajr I-hekk imsejjah
mandat prestanome . Terga' fl-okkazzjoni tat-tieni ftehim,
u cioe' gabel ma kellu jigi iffirmat il-kuntratt proprju tax-xiri
ta' I-ishma, il-konvenut gie moghti I-mandat biex din id-
darba jidher ghall-kumpanija Ii kienet tappartjeni lill-atturi
Borg u Cremona biss, minghajr ma jkunu jafu I-vendituri, u
ta' dan ir¢ieva s-somma ta' miljun lira maltija
(LM1,000,000) li kellha tkopri l-ispejjez kollha nvoluti .

Inghad fid-dottrina dwar dan it-tip ta' mandat illi : " ... |l
mandatario non deve essere confuso con il prestanome :
dappoiche' quest'ultimo e' investito di un titolo, per il quale
ha nei rapporti coi terzi tutti i diritti del proprietario, titolo
pero' apparente e non reale, in quanto che il contratto di
vendita, cessione o simili, in forza del quale agisce, cela e
nasconde un vero contratto di mandato . Tale posizione
giuridica del prestanome produce le sue conseguenze in
ispecie verso i terzi . Il prestanome, assoluto proprietario
dell'affare,ne acquista i diritti e gli oneri, obbligandosi

2 art. 1470 Kap. 16 .
% esebita fl-atti tal-Mandat ta' Inbizzjoni Nru. 3/2000 a fol. 178 .

Pagna 18 minn 25
Qrati tal-Gustizzja



Kopja Informali ta' Sentenza

direttamente col terzo che con esso contrae, il quale per
conto con niun vincolo giuridico e' legato all'occulto
mandante . E se anche il terzo sa esser il suo contraente
un prestanome, agendo in nome del mandante, che vole
rimanere occulto, ne' avendo interesse ad indagare
I'esistenza del mandato .

Il vero mandante pero', se lo giudica conveniente, ha
sempre il diritto di presentarsi, onde continuare
direttamente in proprio nome la gestione dell'affare
incoata dal prestanome, assumendone tutti i diritti e
obblighi nello stato in cui si trovano, sia perche' il mandato
e' sempre revocabile, sia perche' i terzi non hanno alcun
serio interesse ad opporsi a tale sostituzione .

| rapporti interni, per contro, tra il mandante e |l
prestanome non si differenziano da quelli del vero
mandato, salvo che il mandante non puo' impugnare,
come di rincontro al mandatario, gli atti contratti dal
prestanome coi terzi, anche se questi ha oltrepassato i
limiti delle facolta’ conferitegli; inoltre il prestanome
trasmettendo al mandante il risultato dell'affare,avviene
un nuovo trasferimento di diritti, il che non accade
trattando il mandatario a nome del mandante, vero e
proprio dominus dell'affare stesso." **

B'mod simili nsibu fil-gurisprudenza lokali f'dan ir-rigward
illi

" Il-mandatarju prestanom huwa dak li apparentement
jezercita drittijiet tal-proprjetarju, mentri fir-realta’ mhux
hlief il-mandatarju . Meta huwa, f'din il-kwalita' ta'
madatarju prestanom, jakkwista I-proprejta’ tal-haga
immobbli, ikun hemm att pubbliku li bih tigi lilu trasferita |-
proprjeta’ tal-haga, u konvenzjoni segreta fis-sens li huwa,
pretiz akwirent, mhux hlief mandatarju . Ghar-rigward tat-
terzi jibga' I-principju illi, rispett ghal dawn, il-konvenzjoni
segreti li jidderogaw ghall-konvenzjoni palezi, ma
Jipproduci Il-ebda effett . Imma bejn il-mandant u I-
mandatarju prestanom il-konvenzjoni vera tipprevalixxi

*! il Digesto Italiano vol. XV pte. | voce Mandato Civile per Angelo
Olivieri para. 91 pag. 399 .

ghall-konvenzjoni apparenti, u d-drittijiet u l|-obbligi tal-
mandatarju prestanom jigu retti mil-ligi tal-mandat." >

Meta allura, in segwitu ghall-ewwel ftehim, il-konvenut
mar sabiex jiffirma I-konvenju tat-8 ta' Mejju 1997 dwar I-
akkwist ta' l-ishma fir-Realfinanz, huwa kien ged jagixxu
mhux fismu biss, imma wkoll fisem is-socji tieghu Borg u
Cremona, ghalkemm dawn it-taljani bagghu ma jafuhx .
F'dak il-konvenju gie miftiehem fost affarijiet ohra, illi I-
konvenji dwar il-bejgh tal-hdax-il villa li kien hemm Ta'
Cenc¢ kellhom jigu kollha onorati*®* . Fost dawn kien hemm
il-konvenju ta' I-14 ta' Frar 1997, li bih il-konvenut proprio
kien intrabat li jixtri sitta minnhom, bil-kundizzjonijiet kollha
hemmhekk specifikati®* . Imma fil-11 ta" Gunju 1997, il-
konvenut, minkejja dak li kien gie stipulat fil-konvenju tat-8
ta' Mejju, akkwista art ferm ikbar minn dak miftiehem bil-
konvenju tal-vilel ta' I-14 ta' Frar®® . Meta mbaghad sar il-
kuntratt finali ta' [-akkwist ta' I-ishma fir-Realfinanz, |-atturi
bagghu ma jafux illi kien sar il-kuntratt tal-villa mill-
konvenut, u wisq ingas illi kienu akkwistaw art ingas minn
dak i kien intenzjonat .

Kif intgal : " ... il mandatario sebbene tratti in nome
proprio, rimane obbligato verso il mandante, ammenoche’
non abbia rinuziato il mandato . Sinche' il mandato
sussiste, il mandatario e' tenuto ad eseguirlo; dunque
quando tratta con un terzo, quantunque in nhome proprio,
si presume che rispetto al mandante, egli abbia trattato
nell'interesse di questo, e che abbia fatto la cosa di cui
era incaricato." *

Imma b'dan l-agir tieghu, I-konvenut ma onorax I-obbligi
mposti fuqu bil-mandat fdat lilu mis-socji tieghu, u minflok
ma infurmahom b'dak kollu li kien ged jaghmel, minn wara
daharhom, gabad u dderoga ghalih inniffsu dak li suppost
kien ghall-benfi¢cju tat-tlieta li huma skond I-ewwel ftehim,
u ta' l-atturi Borg u Cremona biss, wara li huwa rtira min-

% prof. Anthony J. Mamo Noe. v Nobbli Charles Sant Furnier noe. :
2.5.1957 ; kollez. vol. XLIV.i.298.

% ara proviso ghall-para.(3) ta' dan il-konvenju a fol. 13 tal-process .

¥ Dok. C afol. 93 - 98 tal-process .

% Dok. F afol. 112 - 120 tal-process .

% aurant : Principi di Diritto Privato : XXVIII para. 61 .

negozju . Dan kollu ma jistax ifisser hlief illi f'dan ir-rigward
tassew ittradixxa I-fiduc¢ja li kellhom fih [-atturi Borg u
Cremona, liema komportament jesponih ghad-danni
kkagunati lill-istess atturi .

Is-soc¢jeta’ attrici Palazzo Palina Holdings Limited .
Din hija il-kumpanija li giet iffurmata b'interessi biss ta' I-
atturi Borg u Cremona sabiex jinxtraw I|-ishma tar-
Realfinanz, wara li I-konvenut kien irtira min-negozju . Kif
tajjeb jindikaw il-konvenuti fin-nota ta' l-osservazzjonijiet
taghhom,®” din il-kumpanija twaqgfet fil-25 ta' Gunju
1997,% meta allura kien gia sar il-bejgh taz-zewg plots bil-
villa fughom lill-konvenuti . Ma seta' ghalhekk kien hemm
ebda relazzjoni bejn dak li ghamel il-konvenut u din il-
kumpanija, u ghaldaqgstant sa fejn it-talbiet huma ndirizzati
minn din is-socjeta’ attri¢i zgur li ma jistghux jintlaqghu .

Is-soc¢jeta’ attric¢i Realfinanz AG . Din il-kumpanija
gabel il-kuntratt tat-30 ta' Gunju 1997, kienet tappartjeni lil
interessi taljani, u mbaghad inxtrat minn kumpanija
b'interessi ta' l-atturi Borg u Cremona . Din is-socjeta’,
permezz tal-kawza prezenti, ged titlob li I-kuntratt tal-11 ta’
Gunju 1997 li bih il-konvenut xtara z-zewg plots fuq
imsemmija bil-villa fughom, jigi dikjarat null u bla effett .
Imma kif tajjeb jirrilevaw il-konvenuti fin-nota ta' I-
osservazzjonijiet taghhom, fil-kors tas-smiegh tal-kawza
ma gie allegat ebda nuqqgas li jirrendi dan il-kuntratt null
taht xi wahda mill-kundizzjonijiet elenkati fil-Kodiéi Civili.**
Fin-nota taghhom Il-atturi jac¢ennaw ghall-azzjoni
pauliana, u dana minhabba |-element ta' frodi li seta’ kien
hemm da parti tal-konvenut, li heba taghrif dagstant
importanti mis-soc¢ji tieghu . Taht il-ligi taghna kull kreditur
jista' jattakka l-atti maghmula b'qgerq mid-debitur, bi hsara
tal-jeddijiet tieghu . Imma jekk dawn [-atti jkunu b'titolu
oneruz, bhal ma ghandna fil-kaz in ezami, [-kreditur
ghandu jipprova li kien hemm qgerq min-naha taz-zewg
partijiet fil-kuntratt® . Il-kuntratt tal-11 ta' Gunju 1997 li
ged jigi hawnhekk attakkat sar bejn ir-Realfinanz min-

%7 a fol. 732 tal-process .
% Dok. D afol. 101 .

% art. 966 tal-Kap. 16 .
“0 art. 1144 tal-Kap. 16 .

naha u I-konvenut proprio min-naha I-ohra . Dakinhar ir-
Realfinanz kienet ghadha tappartjeni lill-azzjonijisti taljani,
u mkien ma gie allegat illi dawn kienu b'xi mod f'kolluzjoni
f'dak li sar mal-konvenut. Anzi sa fejn kien jikkoncerna
lilhom, it-taljani baqghu sa |-ahhar bl-impressjoni illi ged
jittrattaw biss mal-konvenut, u li ma kien hemm hadd aktar
imdahhal mieghu f'dan in-negozju . Ma seta' ghalhekk
kien hemm ebda gerq da parti taghhom . Se mai x'aktarx
illi huma wkoll gew zvantaggjati b'dak li sar, ghax ma
jirrizultax illi hadu xi ammonti zejda minghand il-konvenut,
minkejja illi kienu ged jittrasferulu art ferm akbar minn dak
li kien gie stipulat fil-konvenju relattiv .

Hekk ukoll, kif rajna fid-dottrina hawn ic¢c¢itata dwar il-
prestanome, il-mandanti gatt ma jista' jattakka I-validita'
tal-kuntratt li jkun sar bejn il-mandatarju tieghu u t-terzi .
Iktar u iktar allura dan ma jistax isir meta I-mandanti ma
kellu xejn x'jagsam mal-kuntratt, bhal ma ghandna fil-kaz
in ezami, fir-rigward tal-kuntratt tal-11 ta' Gunju 1997 .

Ghaldagstant it-talba ta' din is-socjeta' lanqas ma tista'
tirnexxi .

Likwidazzjoni ta' danni . Jongos biss ghalhekk illi jigu
likwidati d-danni kkagunati lill-atturi Saviour Cremona u
Victor Borg, minhabba |-agir tal-konvenut . Dawn ghamlu
talbiet separati f'dan ir-rigward . Imma ma rrizultax x'kien
ezattament I-interess individwali taghhom fdan in-
negozju, u kemm kull wiehed minnhom investa fondi
personali fih . Ghalhekk ghall-fini tal-likwidazzjoni, t-talbiet
taghhom ser jigu kkunsidrati flimkien . Fin-nota ta' I-
osservazzjonijiet ulterjuri taghhom dawn jghidu illi
jippretendu illi ssir ir-rifuzjoni tal-miljun lira maltija
(Lm1,000,000) li huma kien taw lill-konvenut bhala
kumpens tali kien ser jidher ghalihom fuq il-kuntratt ta'
akkwist ta' I-ishma tar-Realfinanz . Apparti I-fatt illi dan I-
ammont ma spixxax kollu f'idejn il-konvenut, ghax minnu
ried jithallas l|-avukat Camilleri Preziosi ghad-drittijiet
professjonali tieghu, u l-ispejjez kollha konnessi man-
negozju, inkluz safar, ricerki u konsulti ohra, wiehed irid
jiehu wkoll in konsiderazzjoni illi I-fiducja fdata fil-konvenut
minn Borg u Cremona (giet ittradita f'parti minima biss ta'

dan in-negozju . Fil-fatt mill-bgija huwa wettaq dak kollu li
kien gie inkarigat biex jaghmel fiisem il-mandanti tieghu .
Infatti, kif miftiehem, I-inkarigu tal-konvenut tassew wassal
sabiex kumpanija kkontrollata minn dawn |-atturi spi¢cat il-
proprjetarja tal-lukanda Ta' Cen¢ u t-territorju kollu
maghha anness, hlief ghal partijiet relattivament zghar
fejn kien hemm il-vilel gia mibjugha lil terzi . Kif dia rajna
izjed 'l fuq f'din is-sentenza |-konvenut approprja ghalih
innifsu  mat-tmient elef metru kwadru (8000 m.k.) i
propriament kellhom jibqghu nkluzi mat-territorju kollu li
kienet tipposjedi s-socjeta' Realfinanz . Gie kkalkulat illi
kieku din I-art zejda li ha I-konvenut kellha tinghata |-istess
valur illi t-taljani kienu ged jaghtu ghall-plots adjacenti
ghall-vilel u li dwarhom rriservaw ir-right of first refusal lill-
kumparaturi ta' l-istess vilel, kien jigi li I-konvenut ha izjed
milli kellu, art b'valur ta' Lm320,000 .

Madankollu wiehed ma jridx jinsa illi ghal territorju ta'
madwar 1700 tomna, bil-lukanda, I-attrezzi kollha fugha u
I-palazz, kien thallas prezz globali ta' hames miljun lira
maltija (Lm5,000,000) lill-azzjonisti taljani, u jekk inzidu
maghhom il-miljun lira maltija (Lm1,000,000) imhallsa lill-
konvenut, jigi illi Borg u Cremona nvestew sitt miljun lira
(Lm6,000,000) b'kollox f'dan il-progett . Jigi ghalhekk illi
kull tomna art, minghajr ma jitgiesu xi benefikati i jista
jkun hemm fugha, swietilhom c¢irca Lm3530 biss .

F'tali cirkostanzi ghalhekk jidher illi ghas-sebat itmiem
(8000 m.k.) zejda li ha madwar il-villa tieghu I-konvenut, u
mehud ukoll in konsiderazzjoni, I-awment fil-prezzijiet ta' I-
art u I-potenzjal pjuttost zghir ta' xi zvilupp edilizju fuq I-
istess art, somma ta' hamsin elf lira maltijja (Lm50,000)
ghandha tkun wahda adegwata ghal dan il-fini .

ll-konvenuta Mary Charlotte Cassar, li ftit li xejn issemmiet
f'dawn il-proceduri, jidher illi ddahlet biss bhala
kompartecipi fil-komunjoni ta' I-akkwisti bejnha u zewgha,
u ghalhekk bhala komproprjetarja tal-plots u I-villa mixtrija
bil-kuntratt tal-11 ta' Gunju 1997 . Bhala tali u ghax
Anthony Cassar kien ged jadixxi fil-mestier tieghu ta'
negozjant f'din il-kwistjoni, hija ghandha ghalhekk titgies
responabbli flimkien ma' zewgha ghad-danni subiti .

Ghal dawn il-motivi tiddecidi I-kawza billi :

(1) tilga' l-ewwel talba u tiddikjara Ii I-
konvenut Anthony Cassar ittradixxa I-fidu¢ja fih reposta
mill-atturi Victor Borg u Saviour Cremona u fil-konfront ta’
l-istess naqgas mill-obbligi minnu assunti meta huwa
accetta li jagixxi bhala agent taghhom fil-kwistjoni ta' |-
akkwist ta' I-ishma fis-socjeta' Realfinanz AG;

(2) tichad it-tieni talba ;

(3) tilga' t-tielet talba, pero' limitatament biss
safejn tiddikjara lill-konvenuti responsabblli ghad-danni
kkagunati lil Victor Borg u Saviour Cremona ;

4) tichhad ir-raba talba ;

(5) tilga' il-hames u sitt talba u tillikwida d-
danni sofferti mill-atturi Victor Borg u Saviour Cremona
flimkien fis-somma ta' hamsin elf lira maltija (Lm50,000) ;

(6) tichad is-seba’ talba ;

(7) tilga' t-tmien u disa' talba u tikkundanna
lill-konvenuti solidament bejniethom ihallsu lill-atturi Victor
Borg u Saviour Cremona flimkien is-somma ta' hamsin elf
lira maltija (Lm50,000) likwidata bhala danni fil-konfront
taghhom ;

(8) u tichad |-ghaxar talba .
Fi¢-cCirkostanzi tal-kaz, u fejn gew milqugha mhux izjed
minn nofs it-talbiet minn dawk proposti, l-ispejjez tal-

kawza ghandhom jigu ssoportati ugwalment bejn I-atturi
minn naha u I-konvenuti minn naha l|-ohra .

< Sentenza Finali >

